論　太　歲　吉　凶
　　太歲乃年中天子，故不可犯，犯之則凶。經雲：『日犯歲君，災殃必重；五行有救，其年反必招財。』
　　且如甲日見戊年，太歲是也，剋重者死。甲乙若寅卯亥未日時者，犯剋歲君，決死無疑；有救則吉，乃八字庚辛巳酉醜金局也，經雲：『戊己愁逢甲乙，幹頭須要庚辛』；或丙丁火局焚木，有災勿咎，效此推之；或得己合甲亦解之。
　　大抵太歲不可傷之，相生者吉；乃五行有救，其年反必為財。
　　犯歲君者，其年必主凶喪、剋妻妾及破財是非、犯上之悔；加以勾絞、空亡、咸池、宅墓、病符、死符、白虎、陽刃諸殺併臨，禍患百出。神煞加臨，輕重推之。
　　日幹雖不剋歲，猶恐運剋歲君，若加歲運沖刑、陽刃沖合，主破耗喪事；倘有貴人、祿馬，解之稍吉，八字有救無虞。
　　故雲：『太歲乃眾殺之主，入命未必為災；若遇戰鬥之鄉，必主刑於本命。』
　
《論　征　太　歲》
　　征者，戰也；如臣觸其君，乃下犯上之意。
　　日干支沖剋太歲曰征，運支幹傷沖太歲亦曰征，太歲干支沖日干支者亦曰征；但看八字有無救助。仔細推詳，百發百中。
　　日干支合太歲干支曰晦，歲運合歲幹亦然；遇此者主晦氣，一年反覆、欲速不達。
　　假如【乙丑，乙亥，壬申，乙巳】：運行辛未，丙寅年。日幹之壬，剋太歲之丙，日支申庚，剋太歲之寅甲；又忌寅刑巳、巳刑申、申刑寅。行辛未運，合太歲之木局傷官，皆不為吉；其年甲午月火旺，戰剋己土，乙木生所為戰，故死於非命矣！
　
